
Resumo executivo.

A Area de e-learning do Centro de Supercomputacion de Galicia coordinou o
Observatorio Galego de e-learning, un proxecto de investigacion financiado pola
Direccion Xeral de 1+D da Xunta de Galicia, o cal tivo como obxectivo de analizar o
uso das Tecnoloxias da Informacion e Comunicacion (TIC) na educacion (e-learning
ou aprendizaxe electrénico) tanto na Universidade como na empresa en Galicia.

Este estudo permite ter un maior cofiecemento da penetracién e utilizacion didacticas
das TIC nos labores profesionais dos profesores e das empresas que ofertan ou
utilizan e-learning en Galicia .

Para realizar esta investigacion convidouse no caso da universidade, a expertos en
educacidbn e novas tecnoloxias da éarea de Tecnoloxia educativa das tres
Universidades galegas (Universidade de Vigo, a Universidade de Santiago de
Compostela e a Universidade da Corufia), mentres que no apartado empresarial se
contou coa empresa EOSA consultores, para formar unha mesa de expertos que
asesorase aos técnicos de e-learning do Cesga na metodoloxia mais apropiada e
ferramentas a utilizar no desenvolvemento da investigacion.

Cabe resaltar que para o desenvolvemento da investigacion, se tomou como
referencia a definicion de e-learning de a Comision Europea.

Para analizar o estado actual do e-learning na Universidade e na Empresa en Galicia,
0 Observatorio galego de e-learning estableceu os seguintes obxectivos xerais:

« Analizar a situacion actual do e-learning nos sectores da educacién superior e a
formacion continua en Galicia en entidades tanto publicas (universidades: centros
de docencia e investigacion e grupos catalogados de investigacion) como privadas
(empresas provedoras e demandantes de e-learning).

« Ofrecer unha visién global de como se encontra o e-learning nos sectores da
Universidade e a empresa da nosa comunidade autébnoma proporcionando o
acceso publico a informacion obtida a través da paxina Web do Observatorio
Galego de e-learning .

« POr a disposicién da comunidade galega un directorio con informacion actualizada
de institucibns e empresas que ofrecen servizos, tecnoloxia e contidos en e-
learning en Galicia, para actuar como punto de referencia e vinculo de unién entre
organismos académicos e empresariais.

« Proporcionar as condicions e fomentar as sinerxias necesarias para afrontar a
creacion da "Rede Galega de e-learning"”, un espazo de encontro e de xeracion e
intercambio de informacién, onde persoas interesadas neste campo poidan
contactar con outros profesionais do sector, de tal forma que poidan compartir
experiencias innovadoras, emprender accidns conxuntas e formar un colectivo de
referencia sobre e-learning na nosa comunidade.



Por outra parte, e polo que se refire & metodoloxia de investigacion utilizada, neste
proxecto recompildronse datos a través de diferentes tipos de instrumentos como son
0s cuestionarios, as entrevistas e as fontes publicas documentais, elaborados, como
veremos, de forma especifica para cada un dos ambitos de estudo: universidade e
empresa.

A continuacion ofrecemos un breve resumo dos resultados que consideramos mais
relevantes obtidos no desenvolvemento desta investigacion tanto na universidade
como nas empresas galegas:

« Principais resultados obtidos sobre o estado do e-l earning na universidade
galega:

o O 78,2% dos profesores universitarios galegos aseguran utilizar as TIC na sUa
actividade docente, mentres que o 22% restante afirma non utilizar ningun tipo
de tecnoloxia da informacién e da comunicacion nas suas clases.

Graéfico 1: Utilizacion das tic na docencia.

Polo que respecta & antigtiidade, levan utilizando este tipo de tecnoloxias unha
media de 5 anos. Por outra parte, se se contrasta o numero de materias nas
que o profesorado imparte docencia co nimero de materias nas que se imparte
docencia utilizando as TIC, pddese apreciar que os docentes utilizan estas
tecnoloxias no 50,79% das materias.

0 A utilizaciéon dos Campus Virtuais por parte do Persoal Docente e Investigador
(PDI) ainda é baixa en comparacién coa utilizacion dalgun tipo de TIC.

o Outro dato global de interese é a porcentaxe de uso destas tecnoloxias no
contexto das titorias universitarias no que se reduce significativamente
respecto ao uso global na docencia onde sé o 50,4% dos profesores utilizan
nestas situacions as TIC.

o Por outra parte, e no que a contidos dixitais se refire, ainda que en menor
medida pero en relacién directa coa utilizacién das TIC na docencia, a gran
maioria dos profesores (75,5%) utilizan contidos en formato dixital para dar
clase.

Gréfico 2: Uso de contidos en formato dixital.

o En canto a formacion, o 51,1% dos profesores manifestan non ter recibido
formacion para o uso das TIC no ensino durante os Ultimos tres cursos
académicos, mentres que s6 0 48,9% dos docentes a recibiron.

Grafico 3: Formacioén en TIC para a docencia.

o En canto a investigacion desenvolvida sobre e-learning en Galicia, nas tres
universidades s6 hai dous grupos de investigacion que tefien dedicadas todas
as sUas lifas de investigacion a e-learning. En canto a tradicion de
investigacion nesta materia, dicir que en xeral, 0s investigadores levan
traballando nesta lifia unha media de de 4,6 anos, tendo un dos grupos
especificos de investigacion nesta materia unha traxectoria de mais de 12
anos. Polo que se refire 4s teméticas que estan a investigar en e-learning estes
grupos, as lifas mais traballadas son o desenvolvemento de contidos dixitais e
software educativo (32,5%), os usos das TIC na educacion escolar (27,5%) e
no ensino universitario (25%) e finalmente as aplicacions das TIC & educacion
non formal (12,5%).



« Principais resultados obtidos sobre o estado do e-l earning na empresa
galega:

Resultados mais destacables obtidos na empresa demandante ou consumidora de e-
learning:

O perfil tipo é o dunha organizacién con mais de 80 empregados, constituida fai
mais de 30 anos e que ademais conta con varias sedes. Estas empresas
consumen e-learning dun modo intensivo, chegando esta modalidade a ser a de
maior incidencia nos programas formativos (consume mais da metade do
orzamento en formacion). Polo que respecta ao tipo de contidos mais
frecuentemente impartidos son informética e Internet (o 44% das empresas
demandantes de e-learning realiza cursos de informética ou Internet en dita
modalidade). E importante destacar que o nivel de insatisfaccion con este tipo de
formacion é moi baixo, pois s6 un 3% se mostra pouco satisfeito, mentres que
non existen respostas que indiguen que a empresa se encontra totalmente
insatisfeita. Tamén, e en consonancia con este resultado, dous de cada tres
empresas (un 63%) prevén seguir utilizando o e-learning e dun modo cada vez
mais intenso.

Gréfico 4: Tendencia a futuro do e-learning nas empresas demandantes.

Principais resultados obtidos da empresa non demandante ou non consumidora de e-
learning:

As caracteristicas das empresas hon demandantes ou non consumidoras de e-
learning en Galicia, por contraposicion, tefien menor nimero de traballadores,
son mais novas, contan con menor facturacion, dispofien de menor capital social
e de menor nimero de sedes. A pesar de iso, resulta moito mais determinante a



dimensién en termos de facturacibn ou de capital social que en numero de
empregados & hora de establecer un vinculo entre tamafio da empresa e
probabilidade de resultar demandante de e-learning. Cabe destacar que mais do
80% deste tipo de empresas non tefien previsto recorrer ao e-learning a curto
prazo.

Principais resultados obtidos da empresa provedora ou ofertante de e-learning:

As empresas galegas ou con sede en Galicia provedoras de e-learning, contan
cun cadro de traballadores moi limitada, son moi novas (10 anos) e pertencen ao
ambito tecnoldxico ou da formacién. Estas organizacions ofertan servizos moi
diversos e non existe un servizo estrela que este cuberto por unha inmensa
maioria das empresas. A maxima proporcién determinaa tanto o alugueiro de
contidos e de tecnoloxia xa que ambas as duas cuestions son achegadas por
dous de cada tres empresas. En canto a recursos hardware, as Aulas TIC, son
0s mais ofertados, e polo que se refire a software, son os foros e listas de
distribucion, seguidos de Internet, Sistemas de Xestion da Aprendizaxe, Web
docente e sistemas xestores de contidos os mais ofertados. Cabe destacar que
a maior parte dos recursos software ofertados por estas empresas son de
desenvolvemento propio. Polo que a contidos se refire, case o 70% das
empresas distrible ou desenvolve cursos mediante e-learning. Xa por ultimo,
resaltar que o 79% das empresas que venden formacion a través de e-learning
galegas ou con sede en Galicia, consideran que o mercado do e-learning seguira
medrando nun futuro préximo.

Nesta investigacion tamén facemos visibles cinco experiencias exitosas de e-
learning na universidade e na empresa galega, quedando como segue:

o Universidade da Corufia: Master e Experto en Xerontoloxia Clinica.

o Universidade de Santiago de Compostela: Master de e-learning. TIC para a
Educacion e a formacion.

o Universidade de Vigo: Salgas Access Grid.
o0 Empresa ofertante de e-learning: Fynet.

0 Empresa consumidora de e-learning: Silvanus.

Por ultimo, esta investigacion propuxo a creacién da denominada Rede Galega de

e-learning, un contorno virtual dotado dunha serie de ferramentas de informacion e

de comunicacioén, como son o directorio de empresas provedoras de e-learning en

Galicia, o directorio galego de grupos de investigacion en e-learning, a lista de

distribucion sobre e-learning en Galicia e o foro galego de e-learning, de tal forma

que estes instrumentos permitan aos profesionais do sector informarse,

comunicarse e crear sinerxias de traballo sobre esta temética.



Conclusions:

A continuacion reflectimos as principais conclusiéns que se poden extraer do estudo:

0 Son moitos os docentes que cada vez mais incorporan a utilizacion das TIC na sta
practica diaria. A pesar de iso, seguen utilizando estas tecnoloxias para reproducir o
clasico modelo de ensino-aprendizaxe, onde os profesores utilizan as TIC
fundamentalmente para presentar informacion e para captar a atencion, o que fai
pensar que utilizan unha metodoloxia de ensino aprendizaxe mdis centrada na
transmisién de informacion que na elaboracion do cofiecemento por parte do
alumno, é dicir, prevalecen os usos transmisivos das TIC fronte a usos mais
innovadores que potencian unha participacion mais activa do alumno.

0 As ferramentas de mais recente aparicibn como poden ser os webminars, weblogs,
etc., son as menos utilizadas polos profesionais na docencia, e das que non
acostuman ainda dispor as universidades. Porén, constatase un interese nas
mesmas por parte dos docentes, e xa que logo unha demanda destes recursos &s
suas institucions educativas.

o E de destacar que as tres universidades galegas contan con campus virtuais,
orientados a xestidbn da aprendizaxe presencial e online. Neste aspecto non hai
uniformidade, hai universidades que contan cunha plataforma, e outras que contan
con varias, orientadas a diferentes usos: ensino formal, investigacion, posgraos, etc.
Asi mesmo, hai diversidade no modelo de software adoptado. Asi encontramos
sistemas de xestion da aprendizaxe de cddigo aberto e solucidns propietarias. En
todo caso, nos Ultimos anos obsérvase unha revisién dos sistemas adoptados,
mostrando moito interese nas solucions de cdédigo aberto, que permiten maior
flexibilidade e personalizacion as necesidades das universidades. Tamén seria moi
interesante a creacion dun portal comun as tres universidades galegas como xa se
esta a realizar en Andalucia, Madrid ou Catalufia para compartir recursos e
desenvolver iniciativas comuns. Cada vez son mais 0s consorcios establecidos
entre universidades a hora de realizar actuacions en materia de e-learning, o que
lles permite afrontar en mellores condicions a adquisicion e aplicacién de novas
tecnoloxias.

o Mais apremante ainda que a falta de recursos hardware ou software nas institucions
de ensino superior, é a falta de recursos humanos especializados na utilizacion das
TIC gue formen aos docentes en metodoloxias de ensino innovadoras, xa que un
tema recorrente ao longo da investigacion, é a falta de formacion por parte dos
docentes e investigadores & hora de utilizar as TIC, non s6 no aspecto instrumental,
sendn no aspecto didactico e de desefio de materiais. Esta falta de formacion e en
moitos casos de informacion, convértese non s6 nunha barreira & hora de utilizar as
tecnoloxias no ensino e na investigacion en e-learning, senén tamén na reproducion
de modelos tradicionais de ensino-aprendizaxe baseados na transmision de
informacion e na pasividade do alumno. Neste sentido é esperanzador que algunhas
institucions iniciasen politicas de formacion ao profesorado nesta lifa, que
indubidablemente se reflectiran nos proximos anos.

0 A inmensa maioria do Persoal Docente e Investigador, utiliza contidos en formato
dixital na docencia. Ditos contidos son fundamentalmente de elaboracién propia,
ainda que tamén se adaptan contidos xa existentes e en ocasions se utilizan
contidos comerciais. Iso si, para a elaboracion destes acostimanse prescindir de
criterios didacticos e de accesibilidade. Un potencial moi grande que se esti a
deixar de aproveitar ata o momento, é a falta de cultura docente de compartir
recursos elaborados. Neste aspecto, a creacion de centros de recursos a nivel
institucional, onde, tendo en conta o0s aspectos de propiedade intelectual e
utilizacién seria moi proveitoso. A comparticion destes recursos non so redundaria

na mellora da calidade dos materiais, sen6n tamén no aforro de tempo.

0 Detéctase unha ausencia de politicas de xestion e organizacion das TIC coherentes
con desenvolvemento da docencia, tanto a nivel institucional como de centros de
cara a facilitar un uso adecuado e flexible das TIC na docencia. Asi, aspectos como
a compra de tecnoloxia, utilizacién de recursos TIC, etc. poderian ser optimizados.

0 A inversion econdémica en materia de e-learning € escasa, asi o consideran por
exemplo os o6rganos directivos das universidades. Ademais, neste estudo
constatase que toda a investigacion desenvolvida sobre esta temética en cuestion,
corre a cargo de proxectos das universidades, non dispondo ningin grupo de
investigacion de asignacion econdmica estable para a investigacion en e-learning
sendn que estan suxeitos & variabilidade dos orzamentos concedidos en funcién dos
proxectos de investigacion aprobados.

o Polo que fai referencia & empresa galega consumidora de e-learning, tratase
dunha organizacién de mais de 80 empregados, constituida fai mais de 30 anos e
gue conta con varias sedes. Estas empresas mostran un alto grao de satisfaccion
con este tipo de formacioén e a sia demanda céntrase nos cursos sobre tematicas
transversais. En consonancia con este resultado, cabe resaltar que dous de cada
tres empresas (un 63%) prevén seguir utilizando o e-learning e dun modo cada vez
mais intenso.

o En canto & empresa galega non consumidora de e-learning, por contraposicion, se
corresponde cunha empresa de recente creacion, conta con menor numero de
traballadores e tamén con menos sedes. Estas empresas son moi escépticas a
utilizar e-learning para formar aos seus empregados, e mais do 80% non tefien
previsto recorrer ao e-learning a curto prazo.

o En canto & empresa ofertante ou provedora de e-learning, o seu perfil € o dunha
empresa cun cadro de traballadores reducida, moi mozo, que ofrece servizos moi
diversos dentro do ambito tecnoloxico ou da formacion. Entre estas empresas existe
a conviccién de que o mercado do e-learning seguird medrando e a metade delas
tefien previsto aumentar a sua oferta no futuro inmediato.

0 Se consideramos a evolucion do e-learning acorde a tres niveis, onde o primeiro elo
€ a tecnoloxia, o segundo os contidos e 0 terceiro 0s servizos, segundo  0s
resultados obtidos, no caso da universidade galega se encontra na transicion do
primeiro ao segundo nivel, mentres que a empresa ofertante de e-learning estaria
na transicion da segunda & terceira etapa.

o Para finalizar, podemos concluir que o e-learning en Galicia, nalglins casos € xa
unha realidade coti4, e que conta cunhas perspectivas de gran crecemento no
ambito universitario e empresarial.

